
УДК: 347.211

АКАДЕМИЯЛЫҚ ҰТҚЫРЛЫҚТЫҢ ЖЕРГІЛІКТІ ТУРИЗМНІҢ 
ДАМУЫНА ЫҚПАЛЫ: САЯСИ ЖӘНЕ ҚҰҚЫҚТЫҚ АСПЕКТІЛЕРІ

Бақыт Өмірханұлы Алтынбасов1 
Құқық және әлеуметтік ғылымдар факультетінің докторанты, Бристоль Университеті, 
Ұлыбритания, заң ғылымдарының кандидаты, қауымдастырылған профессор,  
е-mail: altynbasov@yandex.ru

Әйгерім Рақымғалиқызы Баянбаева
Құқық және әлеуметтік ғылымдар факультетінің докторанты, Бристоль Университеті, 
Ұлыбритания, заң ғылымдарының магистрі, е-mail: di18366@bristol.ac.uk

Аннотация. Қазақстанның жоғары білім саласындағы ұлттық даму стратегиясы 
негізінен жоғары білімді интернационализациялау және әлемдік білім кеңістігіне шығуға 
бағытталған. Осы орайда студенттер мен оқытушылардың академиялық ұтқырлығы 
мемлекет пен жоғары оқу орындары тарапынан кеңінен қолдау тауып отыр. Бұл мақа-
лада академиялық ұтқырлықтың жергілікті туризмге қаншалықты ықпалы бар екені ту-
ралы талданды. Мемлекеттің туризм және жоғары білім саласындағы негізгі құжатта-
ры мен қолданыстағы заңнамасына талдау жасалды. Сондай-ақ,  туризм және жоғары 
білім саласындағы халықаралық ұйымдар мен үкіметтік емес ұйымдардың есептері, экс-
перттердің арнайы баяндамалары, ғалымдардың зерттеу жұмыстарының нәтижелері 
зерттеу жұмысына негіз болды.  Зерттеу нәтижесінде жергілікті туризмді дамытуға 
мемлекет тарапынан қолдау көрсетіліп, құқықтық тұрғыдан мүмкіндіктер жасалып 
отырғаны көрсетілді. Қазақстан Республикасының Үкіметі ұсынған басым бағыттар 
бойынша арнайы экономикалық аймақтарды бекіту еліміздің жекелеген өңірлерінде ака-
демиялық ұтқырлықты күшейту арқылы жергілікті туризмді дамытуға мүмкіндік деп 
табылды. Еліміздің жекелеген өңірлерінде халықаралық университеттік кампустарды 
құру туризмнің дамуында маңызды рөл атқарады деген болжам жасалды. Нәтижесін-
де, Қазақстанның өңірлеріндегі туристік және тарихи ескерткіштер, табиғи қорықтар 
дамытылып, өңірлердің экономикасы  мен халықтың әлеуметтік, білім  және мәдени 
жағдайы дұрысталады деген ұсыныстар жасалды. Бұл тұжырымдардың негізінде Қа-
зақстан Республикасының туризм және жоғары білім саласындағы негізгі стратегиясы 
мен заңнамасы дұрыс қалыптасып жатқанын көрсетіп отыр. Алайда, заңнама мен мем-
лекеттің саясатын жүзеге асыруда атқарушы билік пен жоғары оқу орындары тара-
пынан белсенді әрекеттер талап етілетінін көрсетіп отыр. Сонымен қатар, бұл жұмы-
стың нәтижелері осы тақырыптың төңірегінде зерттеу жасайтын ізденушілерге негіз 
болады деген ой бар.

Ключевые слова: туризм, заңнама, академиялық ұтқырлық, университет кампустар, 
Қазақстан.

ВЛИЯНИЕ АКАДЕМИЧЕСКОЙ МОБИЛЬНОСТИ НА РАЗВИТИЕ МЕСТНОГО 
ТУРИЗМА: ПОЛИТИЧЕСКИЕ И ПРАВОВЫЕ АСПЕКТЫ

Бахыт Омирханович Алтынбасов
Докторант факультета права и социальных наук Бристольского университета, Великобри-
тания, кандидат юридических наук, доцент, е-mail: altynbasov@yandex.ru

Айгерим Ракимгалиевна Баянбаева
Докторант факультета права и социальных наук Бристольского университета, Великобри-
тания, Магистр права, е-mail: di18366@bristol.ac.uk

Аннотация. Национальная стратегия развития Казахстана в сфере высшего образо-
вания направлена на интернационализацию высшего образования и вхождение в мировое 
образовательное пространство. В связи с этим академическая мобильность студентов 
и преподавателей широко поддерживается государством и высшими учебными заведе-
ниями. В данной статье анализируется влияние академической мобильности на развитие 
местного туризма. Проведен анализ основных стратегических документов и действу-
ющего законодательства в сфере туризма и высшего образования. Также в основу на-
учно-исследовательской работы легли отчеты международных организаций и неправи-
тельственных организаций в сфере туризма и высшего образования, специальные доклады 
экспертов, результаты научно-исследовательской работы ученых. В результате исследо-
вания было показано, что развитие местного туризма поддерживается государством и 
создаются правовые основы. Установлено, что утверждение специальных экономических 
зон по приоритетным направлениям, предложенным Правительством Республики Казах-
стан, является возможностью развития местного туризма за счет усиления академиче-
ской мобильности в отдельных регионах страны. Показано, что создание международных 
университетских городков в некоторых регионах страны сыграет важную роль в разви-
тии туризма. В результате были внесены предложения по развитию туристско-истори-
ческих памятников, природных заповедников в регионах Казахстана, улучшению экономики 
регионов и социально-образовательного и культурного положения населения. На основании 
этих выводов показано, что основная стратегия и законодательство Республики Казах-
стан в сфере туризма и высшего образования формируются правильно. Однако, требуют-
ся активные действия со стороны исполнительной власти и высших учебных заведений в 
реализации законодательства и государственной политики. Кроме того, предполагается, 
что результаты этой работы послужат основой для исследователей, которые проводят 
исследования по этой теме. 

Түйін сөздер: туризм, законодательство, академическая мобильность, университет-
ские городки, Казахстан.

IMPACT OF ACADEMIC MOBILITY ON THE DEVELOPMENT OF 
LOCAL TOURISM: POLITICAL AND LEGAL ASPECTS

Bakhyt Omirkhanovich Altynbassov
Doctoral student of the Faculty of Law and Social Sciences, University of Bristol, UK, PhD in 
Law, Associate Professor, е-mail: altynbasov@yandex.ru

Aigerim Rakymgalievna Bayanbayeva
Doctoral student in the Faculty of Law and Social Sciences, University of Bristol, UK, LL.M, 
е-mail: di18366@bristol.ac.uk

Abstract. The national development strategy of Kazakhstan in higher education is aimed at 
the internationalization of higher education and entry into the global educational space. In this 
regard, the academic mobility of students and academic staff is widely supported by the state 
and higher education institutions. This article analyses the impact of academic mobility on local 
tourism. The analysis of the main strategic documents and the current legislation in the field of 
tourism and higher education was carried out. Also, the basis of the research work was the reports 
of international organizations and non-governmental organizations in the field of tourism and 
higher education, special reports of experts, and the results of the research work of scientists. 
As a result of the study, it was shown that the development of local tourism is supported by the 
state and legal opportunities are created. It has been established that the approval of special 
economic zones in priority areas proposed by the government of the Republic of Kazakhstan is an 
opportunity for the development of local tourism by strengthening academic mobility in certain 

regions of the country. It was assumed that the creation of international campuses in some regions 
of the country would play an important role in the development of tourism. As a result, proposals 
were made to develop tourist and historical monuments, and nature reserves in the regions of 
Kazakhstan, and improve the economy of the regions and the socio-educational and cultural 
status of the population. Based on these findings, it is shown that the main strategy and legislation 
of the Republic of Kazakhstan in the field of tourism and higher education are formed correctly. 
However, it shows that active actions are required on the part of the executive authorities and 
higher education institutions in the implementation of legislation and state policy. In addition, it 
is expected that the results of this work will serve as a basis for researchers who conduct research 
on this topic.     

Keywords: tourism, legislation, academic mobility, university campuses, Kazakhstan.

DOI: 10.52026/2788-5291_2023_73_2_31

2 WTTC. (2021). Travel & Tourism Economic Impact _ World Travel & Tourism Council (WTTC). In Travel & Tourism 
Econimc Impact. Available at: https://wttc.org/Portals/0/Documents/Reports/2021/Global%
3 Мемлекеттік бағдарлама. (2019). Қазақстан Республикасының туризм саласын дамытудың 2019 – 2025 жыл-
дарға арналған мемлекеттік бағдарламасы. https://adilet.zan.kz/rus/docs/P1900000360

Кіріспе
Туризм индустриясы жаһандануға байла-

нысты әлемдік экономиканың ең жылдам да-
мып келе жатқан секторларының бірі болып 
табылады2 . Қазақстан дамушы мемлекет 
ретінде де Орталық Азия елдері арасында 
туризм бойынша көшбасшы болып, әлемдік 
деңгейге шығуды мақсат етіп отыр. Үкімет 
кейбір облыстар мен қалаларды басым тури-
стік бағыт ретінде анықтап, енді халықара-
лық және ұлттық туристер санын арттыру-
ды көздеп отыр3 . Бұл мақала Мемлекеттік 
бағдарлама мен басқа да құқықтық актілерді 
талдау арқылы Қазақстанның академиялық 
туризмдегі мемлекеттік саясатын анықтауға 
талпыныс болып табылады. Жаңа бизнес 
инвестициялары үшін туристік индустрия-
ның тартымдылығын арттыру үшін үкімет 
қандай қадамдар жасап жатқанын анықтау 
көзделіп отыр. Басым инвестициялық жоба-
ларға инвестициялық преференциялар беру 
және еліміздің жекелеген аймақтарында қы-
зметтің басым түрлеріне арнайы экономика-
лық аймақ режимін енгізу туризм саласына 
қалай әсер етуі мүмкін екені қарастырыла-
ды. Сондай-ақ, академиялық ұтқырлық пен 
халықаралық университеттік кампустар мен 
әлемдік деңгейдегі университеттердің фи-
лиалдарын ашудың академиялық туризмді 
дамытуға әсерін анықтау көзделеді. Деген-
мен, халықаралық ұйымдардың сарапшы-
лары мен туризмді зерттеушілер атап өт-
кендей, бұл тақырыпқа бірнеше зерттеулер 
жүргізілді, олар әдебиеттерге шолу бөлімін-
де бөлек талданады. Сондықтан да, соңғы 
жылдардағы әдебиеттерге шолу жасалып, 
осы салада қабылданған халықаралық ак-
тілер мен ұлттық құжаттар талданады. Осы 

талдау негізінде академиялық туризмді да-
мытудың негізгі мәселелерін анықтап, жеке-
леген тұжырымдар ұсынылады.

Ғылыми материалдар мен әдістер 
Бүгінгі таңда туризм саласының ауқымы 

кеңейіп, әлемдік деңгейде маңызды табыс 
көзіне айналды [1]. Туризм индустриясы қо-
нақжайлылық, көлік пен көлікті жалға беру 
қызметтері сияқты демалыс қызметтерін 
қамтитын кең сала болып табылады. Олар-
дың ішінде білім беру туризмі көптеген ел-
дерде өзіндік артықшылықтары бар жылдам 
дамып келе жатқан туризм секторларының 
бірі ретінде саналады [2]. Жалпы алғанда, 
білім беру туризміне ересектерге арналған 
турлар, халықаралық және отандық уни-
верситеттер мен мектеп оқушыларының 
саяхаттары, соның ішінде тіл мектептері, 
мектеп экскурсиялары және екі жақты ал-
масу бағдарламалары жатады [3]. Білім беру 
туризміне үш негізгі ерекшелік тән: саяхат-
тың білім беруге бағытталуы, оқу стилінің 
тәжірибелік болуы және оқу бағдарламасы 
төңірегінде ұйымдастырылуы [4]. Демек, 
мұнда сапардың білім алумен байланысты 
болғаны анық көрінеді.

Зерттеу құжаттық талдау әдісі арқылы 
жүргізілді. Қазақстан Республикасының ту-
ризм саласын дамытудың 2019 – 2025 жыл-
дарға арналған мемлекеттік бағдарламасына, 
«Білім туралы» Заңға және «Арнайы эконо-
микалық аймақ туралы» Заңға «Әділет» нор-
мативтік құқықтық актілерінің мемлекеттік 
онлайн дерекқоры арқылы қол жеткізілді. 
Қосымша деректер мен жарияланымдар ин-
тернет көздері мен халықаралық ұйымдар 
мен мемлекеттік органдардың ресми сайт-

тарынан алынды. «Туризм» және «акаде-
миялық туризм» анықтамаларын анықтауда 
деректердің триангуляциясын қамтамасыз 
ету үшін БҰҰ сарапшыларының ресми ба-
яндамалары және Қазақстанның «Білім ту-
ралы» Заңы талданды. Жиналған мәлімет-
тер тақырыптық талдау әдісімен талданды. 
Браун мен Кларктың пікіріне сәйкес, тақы-
рыптық кодтау сенімділігі тәсілінде «зертте-
ушінің субъективтілігі кодтау сенімділігіне 
әлеуетті қауіп төндіретін «бағалау» ретінде 
тұжырымдалады» [5, б.39]. Зерттеуде бір-
жақтылыққа жол бермеу үшін бірнеше зерт-
теушілер Мемлекеттік бағдарлама мен басқа 
да құжаттарды талдауға қатысты. 

Ғылыми нәтижелер және талқылау
Қазақстанның туризм саласындағы мем-

лекеттік басымдықтары
Әдебиеттерге шолу бөлімінде айтылған-

дай, туризм индустриясы жұмыс орындарын 
қамтамасыз ететін, экспортты арттыратын 
және бүкіл әлем бойынша өркендеуді қамта-
масыз ететін әлемдегі негізгі салалардың 
бірі болып табылады4 . Қытай мен Ресей 
арасындағы Жібек жолының бойында ор-
наласқан Орталық Азия мемлекеті ретінде 
Қазақстанның өзіндік туризм индустриясын 
дамытуға мүмкіндіктері зор. Ежелден бері 
барлық сауда керуендері Қазақстан аумағы 
арқылы шығыстан батысқа және керісінше 
өткен. Бүгінгі таңда Қазақстанның автомо-
биль және темір жолдары арқылы милли-
ондаған жолаушылар мен жүктер өтеді, бұл 
көлік және туристік индустрияның шешуші 
рөлін көрсетеді. Қазақстан Үкіметі сауда 
және туризм секторын дамытуға өте мүдделі, 
сондықтан бірнеше саяси бағдарламаларды 
іске қосты. Бұл саланы дамытудың негізгі 
құжаты Қазақстан Республикасының туризм 
саласын дамытудың 2019 – 2025 жылдарға 
арналған мемлекеттік бағдарламасы болып 
табылады. Мемлекеттік бағдарламаға сәй-
кес агротуризм, аңшылық және трофей ту-
ризмі, экологиялық туризм, этнографиялық 
туризм, жастар туризмі, медициналық ту-
ризм және MICE туризмі туризмнің негізгі 
басым секторлары ретінде анықталған5 .

Туризм саласындағы мемлекеттік сая-
сатты егжей-тегжейлі түсіну үшін дамудың 
негізгі бағыттары мен көрсеткіштерін көр-

4 WTTC. (2021). Travel & Tourism Economic Impact _ World Travel & Tourism Council (WTTC). In Travel & Tourism 
Econimc Impact. Available at: https://wttc.org/Portals/0/Documents/Reports/2021/Global%
5 Мемлекеттік бағдарлама. (2019). Қазақстан Республикасының туризм саласын дамытудың 2019 – 2025 жыл-
дарға арналған мемлекеттік бағдарламасы. https://adilet.zan.kz/rus/docs/P1900000360
6 «Арнайы экономикалық және индустриялық аймақтар туралы» Қазақстан Республикасының 2019 жылғы 3 
сәуірдегі № 242-VІ ҚР Заңы. Мына мекенжайда қолжетімді: https://adilet.zan.kz/rus/docs/P060001233_.

сететін Мемлекеттік бағдарламаға талдау 
жасалды. Бұл құжат ұлттық туристік саясат-
ты және үкімет пен министрліктердің алға 
қойылған міндеттерді іске асыру бойынша 
функционалдық міндеттерін көрсетеді. Ту-
ризм саласы дамыған елдердің тәжірибесіне 
сүйене отырып, Қазақстан Үкіметі бұл са-
лада жаңа мақсаттар мен міндеттер қойып 
отыр. Қазақстан Үкіметі 2025 жылға қарай 
Қазақстан Республикасының жалпы ішкі 
өніміндегі туризм секторының үлесін кемін-
де 8%-ға арттыруды көздеп отыр (Мемле-
кеттік бағдарлама, 2019 ж.). Қазіргі уақытта 
Қазақстандағы жалпы ЖІӨ-ге жалпы үлес 
халықаралық ұйымның әдістемесі бой-
ынша 6% құрайды. Осы мақсаттарға жету 
үшін одан әрі саяси шешімдер қабылдан-
ды. Үкімет Қазақстанның ең перспектива-
лы туристік он аймағын анықтады. Мыса-
лы, Алакөл көлі – жылына 2 500 000 турист 
әлеуеті (ағымдағы ағыны – жылына 772 000 
турист), Түркістан қаласындағы тарихи-мә-
дени туризмді дамыту – жылына 1 500 000 
турист әлеуеті (қазіргі ағын – 500 000) және 
т.б. (Мемлекеттік бағдарлама, 2019 ж.). Бұл 
бағыттар туризмді дамытудың негізгі бағыт-
тары болып саналады, олардың әрқайсы-
сының өзіндік ерекшелігі, ерекше өнімдері 
және нарықты дамыту әлеуеті бар.

Сонымен қатар, Үкімет Ақмола облы-
сындағы «Бурабай» АЭА, Түркістан облы-
сындағы АЭА сияқты еліміздің кейбір өңір-
лерінде қызметтің басым түрлерін жүзеге 
асыру үшін арнайы экономикалық аймақ 
(бұдан әрі – АЭА) режимін енгізді. Заңға 
сәйкес АЭА Қазақстан Республикасы ау-
мағының нақты белгіленген шекаралары 
бар, қызметтің басым түрлерін жүзеге асы-
ру кезінде арнайы экономикалық аймақтың 
ерекше құқықтық режимі әрекет ететін 
бөлігі болып табылады6 . АЭА аумағында 
мынадай жеңілдіктер мен преференциялар 
қарастырылған: есептелген КТС мөлшерін 
100%-ға азайту; жер салығы ставкаларына 
0 коэффициентін қолдану; салық базасы-
ның 0% ставкасы бойынша мүлік салығын 
есептеу; жеткізушілер үшін ҚҚС мөлшер-
лемесі – 0%; жер учаскесін пайдаланғаны 
үшін төлем – АЭА жұмыс істеу кезеңіне 0 
коэффициент; АЭА-ға әкелінетін шикізат 
пен жабдықты кедендік баж салығынан бо-

сату; жұмыс күшін тартудың оңайлатылған 
тәртібі («Арнайы экономикалық және инду-
стриялық аймақтар туралы» Заң, 2019 ж.). 
Осылайша, біз Қазақстанның туристік са-
ласының дұрыс дамуына мүмкіндік беретін 
тиісті саяси-нормативтік актілердің бар 
екенін көріп отырмыз.

Академиялық туризм
Алдыңғы бөлімде туризмнің рөлі талқы-

ланды, енді біз оны халықаралық сарапшы-
лар мен ғалымдардың көзқарастарына 
негізделген академиялық туризммен байла-
ныстыруға тырысамыз. БҰҰ ДТҰ сарапшы-
ларының пікірінше, «турист» кез келген 
негізгі мақсатта (іскерлік, демалыс неме-
се басқа да жеке мақсатта) бір жылдан аз 
уақытқа өзінің әдеттегі ортасынан тыс не-
гізгі бағытқа түнеуді қамтитын саяхатқа ба-
ратын адамды білдіреді7 . Осы жерде «білім 
алу және зерттеу» туристік саяхаттың «басқа 
себептері» болып саналатынын растады. Ту-
ризм статистикасы бойынша халықаралық 
ұсыныстар арасында «келуші» санатында 
«қысқа курстарға қатысатын және шетелде 
бір жылдан аспайтын толық білім алатын 
барлық студенттер» (ДТҰ, 2010, 17-бет) бар. 
Келесі бір ғалым Эразмус грантының иегер-
лері туралы зерттеу жүргізді, онда ол бұл 
студенттердің әдетте шетелде жоғары білім 
дәрежесі, тіл курстары немесе компаниялар-
да немесе ғылыми-зерттеу институттарында 
бір жылға дейінгі алғашқы тағылымдамадан 
өту үшін оқитынын анықтады [6]. Ол мұн-
дай студенттерді халықаралық академиялық 
туристер деп атайды және олардың қабылда-
ушы елдерге алатын экономикалық пайдасы 
кәдімгі туристерге тең. Өйткені студенттер 
тұрақты туристер сияқты баспананы жалға 
алады, мәдени орындарға, мұражайларға ба-
рады, көлікті пайдаланады, киім-кешек пен 
тамақ сатып алады және т.б. Басқа ғалымдар 
халықаралық студенттердің 93%-ы акаде-
миялық ұтқырлық аясында саяхаттағанын 
растағанын анықтады [7]. Сонымен қатар, 
авторлар қабылдаушы елді таңдаған кезде 
студенттер оның тарихи-мәдени мұрасы, 
климаттық және ауа райы жағдайлары, өмір 
сүру деңгейі мен қауіпсіздік жағдайлары си-
яқты туристік ерекшеліктерін ескеретінін 
анықтады. Осылайша, әдебиеттерге шолу 
көрсеткендей, шетелге баратын студенттер 
оқуын саяхаттаумен және келген елдегі мә-
дени және тарихи орындарды танумен то-

7 UNWTO. (2017). UNWTO Convention on the Protection of Tourists and on the Rights and Obligations of Tourism Service 
Providers (Vol. 10, Issue September). Available at: https://www.unwto.org/international-code-for-the-protection-of-tourists

лықтай біріктіреді.
Галициядағы (Испания) академиялық ту-

ризм бойынша тағы бір зерттеу, Родригес 
және т.б. ғалымдар академиялық туризмнің 
экономикалық пайдасы дәстүрлі туризмнен 
де жоғары екенін анықтады [2]. Олар мұны 
академиялық туризмнің қоршаған ортаға 
зиянын тигізбейтіндігімен және білімді 
ұрпақ өсірудің болашақта орасан зор ар-
тықшылықтарға ие болуымен, сонымен 
қатар студенттер мен ғалымдар арасында 
халықаралық серіктестік орнатуға көмек-
тесетінімен түсіндіреді. Олар қабылдаушы 
елге академиялық туризмнің экономикалық 
әсерін талдады. Галициядағы академиялық 
туризмнің экономикалық маңызы ең ал-
дымен олардың болу ұзақтығымен анықтал-
ды. Егер кәдімгі туристтің орташа болуы 8 
күн болса, ал академиялық турист 144 күн 
болған. Бұл студенттер қарапайым туристер-
ге қарағанда 18 есе көп түн өткізеді, ал олар-
дың орташа шығыны әдеттегі туристерге 
қарағанда төрт есе көп болды [2]. Сонымен 
қатар, академиялық туризмнің пайдасы – ту-
ризмнің маусымдық түрі емес. Студенттер 
әдетте тұрақты туристерге және жылдың кез 
келген уақытына қарағанда ұзағырақ келеді, 
ал кәдімгі туризм негізінен жазғы маусымға 
арналған. Осы зерттеу нәтижесінде бұл сту-
денттердің 90%-ға жуығы жақын маңдағы 
елді мекендер мен қалаларға баратыны 
анықталды, ал студенттердің 50%-дан аста-
мы оларға туыстары мен достары барғанын 
растады [2]. Бұл студенттердің сапарларға 
қосымша шығындарын көрсетеді және жаңа 
туристердің келуіне ықпал етеді. Сондықтан 
да, олар академиялық туризм кәдімгі ту-
ризмге қарағанда тиімдірек және тұрақты-
рақ деген қорытындыға келді.

Білім беру туризмінің кең таралғанына 
қарамастан, оны туризм мамандары мен мар-
кетинг мамандары тым жиі елемейді [1]. Ту-
ристік әдебиеттерге шолу жасау білім беру 
туризмі бойынша зерттеу жұмыстарының 
аз екендігін көрсетеді. Бұл академиялық ту-
ризм туралы ешнәрсе айтылмаған Қазақстан 
саясатында айқын көрінеді. Қазақстан-
ның мемлекеттік туризм бағдарламасында 
жастар туризмі 18 жасқа дейінгі балалар мен 
жастарды қамтитын туризмнің басым бағыт-
тарының бірі ретінде белгіленген. Статисти-
калық мәліметтерге сәйкес, 2018 жылдың 
1 қаңтарындағы жағдай бойынша олардың 
саны 3 050 770 баланы құрайды, оның 2,6 

пайызы туризм және өлкетану саласымен 
қамтылған, ал Еуропада бұл көрсеткіш 20 
пайыз және одан да көп, Ресейде - 14 пайыз, 
Беларусьте - 10,6%8 . Мұндай төмен қамту-
дың себебін материалдық базаның әлсіздігі 
мен үкіметтің қаржыландыруының аздығы, 
кадрлар мен туризм нысандарының жетіспе-
ушілігі көрсетті. Мысалы, Атырау, Маңғы-
стау, Солтүстік Қазақстан облыстары мен 
Алматы қаласы сияқты өңірлердегі жастар 
туризмінің материалдық-техникалық базасы 
шамамен 10-20 пайызды құрайды. Қостанай 
және Қызылорда облыстарында жергілік-
ті туристік және тарихи басқару ұйымдары 
мүлдем жоқ. Бұл жағдайда академиялық 
туризм оқу процесімен байланысты жастар 
туризміне жатады, ал пәні бастауыш немесе 
орта мектеп жасындағы балалар болып та-
былады [8]. Алайда, Қазақстандағы туризм 
бойынша мемлекеттік бағдарлама жастар 
туризмін пайдаланумен шектелген, ал ака-
демиялық туризм мүлдем айтылмаған. 18 
жасқа толмаған балалардың туристік орын-
дарға баруы, саяхаттауы, мәдени-тарихи 
мұралармен танысуы және т.б. болатыны 
жанама түрде ғана айтылады. Біздің ойы-
мызша, Мемлекеттік бағдарламада академи-
ялық туризмді елемеу академиялық туриз-
мнің үлкен әлеуетін пайдалануға мүмкіндік 
бермейді. 

Жоғарыда айтылғандай, туризм және ака-
демиялық туризм анықтамаларында тури-
стер үшін жас шектеуі көрсетілмеген және 
туристік сапар барлық жеке және кәсіби 
оқытуларды қамтиды [1], [2], [9].  Сонымен 
қатар, БҰҰ ДТҰ есебінде «білім алу және 
зерттеу» туристік саяхаттың «басқа себеп-
тері» ретінде жіктеледі9 . Осылайша, сту-
дент немесе академиялық қызметкер шетел-
ге немесе басқа жерлерге сапар шегеді. Бір 
жылдан аз уақытты академиялық туризм деп 
санауға болады. Мемлекеттік бағдарламаны 
талдау Үкіметтің Қазақстандағы академи-
ялық туризмді дамытатын тиісті саяси және 
нормативтік актілер қабылдағанын көрсе-
теді. Соған қарамастан, экономиканың осы 
секторын дамытудағы кейбір қиындықтар 
мен кедергілер бар. Мысалы, Шаяхмето-
ва және басқалар негізгі қауіпті факторлар 
ретінде инвестицияның жоқтығын, нашар 
туристік инфрақұрылымды және Қазақстан-
ның аумағының кең және түрлі екенін  атап 
кетті [10]. Олар мемлекеттік-жекеменшік 

8 Мемлекеттік бағдарлама. (2019). Қазақстан Республикасының туризм саласын дамытудың 2019 – 2025 жыл-
дарға арналған мемлекеттік бағдарламасы. https://adilet.zan.kz/rus/docs/P1900000360
9 UNWTO. (2017). UNWTO Convention on the Protection of Tourists and on the Rights and Obligations of Tourism Service 
Providers (Vol. 10, Issue September). Available at: https://www.unwto.org/international-code-for-the-protection-of-tourists

әріптестіктің тиімді болуы мүмкін деп есеп-
тейді. Сондықтан да, Үкімет Қазақстанның 
ең перспективалы туристік он аймағын 
анықтады, арнайы экономикалық аймақтар-
ды белгіледі, инвестициялық преференци-
ялар берді, инвестициялық жобалар, са-
лықтық преференциялар мен жеңілдіктер 
бекітті. Сондықтан да, Қазақстанда жаңа 
бизнес пен туризм инфрақұрылымын дамы-
туға нақты мүмкіндік бар.

Басқа зерттеушілер Қазақстанның кейбір 
аймақтарында халықаралық университеттік 
кампустарды құру арқылы академиялық ту-
ризмді дамытуға үлкен мүмкіндіктер бар деп 
болжайды. Алтынбасов және т.б. ғалымдар-
дың пікірінше Түркістан облысы орналасқан 
жеріне, халқының тығыздығына, климаты 
мен ауа райы жағдайына, бай тарихи және 
мәдени мұрасына байланысты академиялық 
туризмді дамыту үшін қолайлы орын болып 
табылады [11], [12]. Туристік бағыттардың 
бұл сипаттамаларын басқа авторлар да ту-
ристік тартымдылықтың негізгі элементтері 
ретінде санайды [1], [2], Осылайша, аймақта 
жаңа халықаралық университеттік кампу-
старды құру және шетелдік студенттер мен 
ғалымдарды тарту академиялық туризмнің 
дамуына айтарлықтай әсер етуі мүмкін. Бұл 
мәселелерді талқылау келесі бөлімде ег-
жей-тегжейлі қарастырылады.

Халықаралық университеттік кампу-
стар

Көптеген зерттеулер халықаралық уни-
верситеттік кампустарды және әлемдік дең-
гейдегі университеттердің филиалдарын 
құру кейбір елдердегі жоғары білім беру 
жүйесіне оң әсер еткенін көрсетеді [13], [14]. 
Интернационализация нәтижесінде кейбір 
елдер мен қалалар аймақтық білім беру ха-
бына айналды және мұндай саясат халықа-
ралық студенттер мен ғалымдардың келуін 
айтарлықтай жеңілдетті. Найттың пікірінше 
Біріккен Араб Әмірліктері, Катар, Ботсвана, 
Малайзия, Сингапур және Гонконг сияқты 
алты білім хабы бар [13]. Халықаралық уни-
верситеттік кампустарды немесе әлемдік 
университеттердің филиалдарын құру ин-
тернационалдандырудың бір көрінісі болып 
табылады және бұл Қазақстанның оңтүстік 
аймағына Орталық Азиядағы білім беру ха-
бына айналуға мүмкіндік береді. Мұндай 
саяси шешім мыңдаған халықаралық сту-

денттер мен ғалымдардың аймаққа келуіне 
және жергілікті туризмнің дамуына үлкен 
септігін тигізеді деп ойлаймыз.

Халықаралық университеттік кампустар 
мен филиалдарды құру арқылы академи-
ялық ұтқырлықты қарқынды дамыту мүм-
кіндігі бар:

Біріншіден, әлемдегі ағылшын тілді уни-
верситеттердің озық тәжірибесі. Ағылшын 
тілі әлемдік жоғары білім мен зерттеулерде 
жоғары мәртебеге ие екені сөзсіз. Мысалы, 
қазіргі уақытта АҚШ, Ұлыбритания, Канада 
және Австралия шетелдік студенттерді тар-
туда жетекші елдер болып табылады. Бұл 
елдердің университеттері QS WUR, TIMES 
сияқты беделді жаһандық рейтингтерде 
алғашқы орындарға ие. Сонымен қатар, Ни-
дерландыда, Германияда, Испанияда және 
басқа да еуропалық елдерде ағылшын тілі 
жетекші университеттерде жиі оқытылады 
[15]. Қытай, Үндістан және Оңтүстік Ко-
рея сияқты Азия елдерінің өзінде ағылшын 
тілі жоғары білім мен зерттеулерде танымал 
бола бастады, ал олардың университеттері 
жаһандық рейтингтердегі өз позицияларын 
үнемі жақсартып келеді [16]. Мысалы, Қы-
тайдың C9 лига университеттері Цинхуа 
университеті мен Пекин университеті QS 
WUR рейтингінде 17-ші және 18-ші орын-
да тұр (QS WUR, 2022)10 . Бұл университет-
терде ағылшын тілі оқу мен зерттеу тіліне 
айналды. Бұған халықаралық рейтингтердің 
әсері тікелей әсер етеді, мысалы, халықа-
ралық журналдарда мақалаларды ағыл-
шын тілінде жариялау талабы. Жетекші ха-
лықаралық университеттік кампустардың 
тәжірибесі ағылшын тілінде оқыту әлемнің 
түкпір-түкпірінен студенттерді тартатынын 
көрсетеді. Сондықтан да, қазақ және орыс 
тілдерінде сабақ беру арқылы шетелдік сту-
денттерді тарту қиын.

Екіншіден, халықаралық студенттер мен 
жас зерттеушілер қысқа мерзімді академи-
ялық ұтқырлық бағдарламалары аясында ха-
лықаралық университет кампустарына жиі 
келеді. Мұны Назарбаев Университетінің 
мысалында көруге болады. Онда оқыту мен 
зерттеу толығымен ағылшын тілінде жүреді. 
Сондықтан да, шетелдік студенттер мен жас 
зерттеушілер үшін тілдік кедергі жоқ. Мұн-
дай орта халықаралық қатынастардың да-
муына өте қолайлы екені сөзсіз. Сондай-ақ, 
соңғы жылдары білім беруді интернацио-
налдандыруға байланысты ТМД елдерін-

10 QS World University Rankings, 2022 / Available at: https://www.topuniversities.com/university-rankings/world-
university-rankings/2022. (n.d.).

де ағылшын тілінде оқыту кеңінен тарады. 
Қазақстанда білім беру саласындағы Мем-
лекеттік бағдарламада жалпы білім беретін 
мектептерде ағылшын тілін оқыту міндет-
темесі, сондай-ақ Назарбаев зияткерлік мек-
тептерінде ағылшын тілінде оқыту тәжіри-
бесі енгізілді. Қазақстанда және ТМД-ның 
басқа елдерінде Хейлибери және Мирас си-
яқты көптеген халықаралық және жекемен-
шік элиталық мектептер бар. Оларда оқу таза 
батыстық жүйе бойынша ағылшын тілінде 
жүргізілуде және оның түлектері Гарвард 
сияқты әлемдік университеттерге қабыл-
данып жатыр. Бұл үрдіс ағылшын тілінің 
танымалдылығын жылдам арттыруда. Осы-
лайша, болашақ халықаралық кампустарда 
оқитын студенттер саны мен академиялық 
ұтқырлық бағдарламасы бойынша келетін 
студенттер саны жеткілікті болады.

Үшіншіден, профессор-оқытушылар 
құрамы мен ғалымдардың бір жылға дейін-
гі кезеңдегі академиялық ұтқырлығы барған 
сайын кең таралып келеді. Академиялық 
ұтқырлық жоғары оқу орындарының жаһан-
дық жоғары білім беру аймағына интегра-
циялануында маңызды рөл атқарып, сапалы 
жаңа еңбек ресурстарын қалыптастыруға 
ықпал ететін маңызды фактор болып отыр 
[2], [17]. Академиялық ұтқырлықты арттыру 
Болон процесінің маңызды бағыты болып та-
былады. Академиялық ұтқырлықтың жоға-
ры болуы дамыған инфрақұрылымды біл-
діретіні анық, бұл өз кезегінде академиялық 
туризмнің өсуіне оң әсер етеді. Шетелдік 
оқытушылар әдетте бір жылға дейін қысқа 
мерзімге келеді. Яғни, оларды халықаралық 
академиялық туристер ретінде қарастыруға 
болады. Сонымен қатар, Қазақстанның білім 
беру заңнамасында белгіленген талаптарға 
сәйкес, докторанттардың екі ғылыми жетек-
шісі болуы керек. «Білім туралы» заңға сәй-
кес, бір жетекші шетелдік профессор болуы 
керек және кем дегенде бір ай немесе бір 
семестр сабақ беруге келуі керек. Бұл талап 
халықаралық академиялық ұтқырлық саны-
ның артуына да ықпал етеді.

Төртіншіден, халықаралық универси-
тет кампустарында оқу тілі ағылшын тілі 
болғандықтан, түрлі ғылыми конференци-
ялар, форумдар, саммиттер, жазғы мектеп-
тер үшін көптеген мүмкіндіктер бар. Бұл 
Қазақстанда MICE туризмін дамытуға мүм-
кіндік береді. Тағы басқа зерттеушілердің 
пікірінше, іскерлік туризм іскерлік мақсат-

тағы саяхаттарды білдіреді және оны MICE 
аббревиатурасымен сипаттауға болады: жи-
налыстар, ынталандырулар, конвенциялар, 
көрмелер [18]. Келесі ғалымдар зерттеуді 
Еуропаның бірнеше елдеріндегі халықара-
лық конференцияларға қатысушылармен 
жүргізді және конференциялардың тиімді 
факторларын туристік өнім ретінде анықта-
ды. Олар конференциялардың тиімді болуы-
ның маңызды факторы қосымша іс-шаралар 
бағдарламасын ұйымдастыру, атап айтқан-
да, қаланың көрікті жерлерін аралау, мәдени 
және ойын-сауық орындарына бару, кәсіби 
байланыстар орнату және өз институтын 
алға жылжыту екенін анықтады [19]. Де-
мек, туристер ретінде конференцияға қаты-
сушылар ұйымдастырушылардан өздерінің 
жеке және кәсіби қажеттіліктерін қанағат-
тандыруды күтеді. Бір жағынан, мұндай 
іс-шаралар Мемлекеттік бағдарламада ба-
сымдық ретінде танылған MICE туризмін 
дамытуға үлкен септігін тигізеді. Екінші 
жағынан, бұл университет ғалымдарына ха-
лықаралық серіктестік орнатуға мүмкіндік 
береді. Осыған байланысты зерттеушілер 
халықаралық академиялық ұтқырлық оқы-
тушыларға бейресми өзара әрекеттесуге, 
ынтымақтастыққа, тіл тәжірибесіне және 
интернационалдандыруға мүмкіндік бе-
ретінін анықтады [20]. Мысалы, универси-
тет оқытушылары шетелдік әріптестерімен 
бірлескен ғылыми жобаларды жиі жүргізіп, 
мақалалар жариялайды. Университет сон-
дай-ақ әртүрлі іс-шараларды өткізу үшін өз 
ғимараттарын мемлекеттік және жеке ұй-
ымдарға жалға беру арқылы қаражат таба 
алады. Жаз мезгілінде қысқа мерзімді ағыл-
шын тілі курстары жақын маңдағы елдер 
мен қалалардан студенттер мен туристерді 
тарта алады. Сондай-ақ бұл университет-
тердің кәсіпкерлік әлеуетін дамытудың және 
қаржылық әртараптандырудың тиімді жолы.

Қазақстанның оңтүстік аймақтарында 
халықаралық университеттік кампустарды 
құру мүмкіндігі де зерттеушілер тарапынан 
талданды [11]. Олар университет кампуста-
рына көрші елдерден жүздеген мың студент-
терді тарта отырып, білім беру мен зерттеу 
сапасын айтарлықтай арттыра алатынын 
болжады. Сондай-ақ, олар Түркістан об-
лысы бірнеше себептерге байланысты Қа-
зақстанның және әлемнің жетекші универ-
ситеттерінің жаңа университеттік кампустар 
мен филиалдарын орналастыруға тамаша 

11 Brand Book (2020). Auezov South Kazakhstan State University / Available at: https://academy.auezov.edu.kz/wp-
content/uploads/2020/06. (n.d.).

орын екенін айтты. Біріншіден, Үкімет Түр-
кістан облысында арнайы экономикалық ай-
мақ режимін енгізді, онда тиісті фискалдық 
преференциялар мен салық жеңілдіктері бар 
арнайы құқықтық режим жұмыс істейді. 
Мысалы, Үкімет инвесторларға салықсыз 
жер телімдерін бере алады және туристік 
инфрақұрылымды қамтамасыз етуге қолдау 
көрсете алады. Сонымен қатар, Қазақстан-
да мемлекеттік университеттердің ұйым-
дық-құқықтық мәртебесі өзгеріп жатқанын 
және енді олар бизнес-компаниялар ретінде 
еркін жұмыс істей алатынын атап өткен жөн 
[20].  Бұл заңнамалық түзету Қазақстанның 
жетекші жоғары оқу орындарына Түркістан 
облысында өз филиалдарын ашуға мүм-
кіндік береді. Екіншіден, Түркістан облы-
сы Өзбекстанмен (35,3 млн. халық) және 
Қырғызстанмен (7 млн. адам) көршілес, 
халық тығыздығы жоғары жалғыз аймақ 
болып табылады [11]. Статистикаға сүйен-
сек, Түркістан облысында көршілес аудан-
дардан 20 мыңға жуық студент білім алған. 
Мысалы, тек Әуезов атындағы Оңтүстік 
Қазақстан мемлекеттік университетінде 10 
184 халықаралық студент оқиды, олардың 
7 мыңнан астамы Өзбекстаннан келеді11 . 
Түркістан облысының жоғары оқу орында-
ры қазақ және орыс тілдерінде білім беретін 
қарапайым мемлекеттік және жекеменшік 
университеттер болып табылады. Демек, 
ағылшын тілінде оқытатын жаңа универси-
теттік кампустарды құру көршілес елдерден 
келген халықаралық студенттерді жоғары-
латуы мүмкін. Үшіншіден, Түркістан өл-
кесінің ауа-райы мен климаттық жағдайы 
Қазақстанның басқа аймақтарына қараған-
да жұмсақ. Сонымен қатар, туристер үшін 
көптеген тарихи, сәулеттік және мәдени 
орындар бар. Мысалы, Түркістан қаласы 
Қожа Ахмет Ясауи кесенесі, Арыстан баб 
кесенесі сияқты ЮНЕСКО қорғаған мәдени 
мұралары бар Қазақ хандығының бұрынғы 
астанасы. Сонымен қатар, Түркістан облы-
сында Ақсу-Жабағылы мемлекеттік табиғи 
қорығы мен Қаратау мемлекеттік табиғи 
қорығы бар, олар көптеген керемет таулы 
аймақтары, көлдері, өзендері, сирек жабайы 
жануарлары мен өсімдіктері бар. Осыған 
байланысты, пандемия кезінде әлеуетті қа-
уіпсіз туризм болып саналатын эко және ге-
отуризм үшін тамаша мүмкіндік бар. Демек, 
Түркістан өлкесінің мұндай сипаттары оның 
туризмді дамытуға үлкен әлеуеті бар екенін 

көрсетеді және оны туристер үшін тартым-
ды орынға айналдырады.

Жалпы алғанда, академиялық туризм 
мәселелерін талдау кезінде халықаралық 
студенттердің жалпы санын назардан тыс 
қалдыруға болмайды, өйткені ол осы сек-
торға жанама әсер етуі мүмкін. Жоғарыда 
айтылғандай, бір жылдан астам уақыт кел-
ген халықаралық студенттер академиялық 
ұтқырлыққа жатпайды, бірақ академиялық 
туристер сияқты мемлекетке табыс әкеледі. 
Батыс әлеміндегі жоғары білім соның дәлелі. 
Мысалы, АҚШ-та 1 миллионнан астам ше-
телдік студент, ал Ұлыбританияда 500 мың 
шетелдік студент оқиды. Жалпы, Ұлыбрита-
нияда 162 университетте шамамен 2,5 мил-
лион студент оқиды екен, оның 2,0 миллио-
ны отандық және 500 мыңға жуық шетелдік 
студенттер. Ұлыбританияда 2,0 миллион 
отандық студенттер жылына £7,000-нан 
£11,000-ға дейін төлейді, ал халықаралық 
студенттер үш-төрт есе көп төлейді. Ұлы-
британияда халықаралық студенттер үшін 
бакалавриат медициналық дәрежесі үшін 
оқу ақысы £38,000 дейін (53,700 АҚШ дол-
лары) немесе одан да көп. Жоғары білімнен 
кейінгі деңгейде шетелдік студенттердің 
жылдық оқу ақысы шамамен 11 000 фунт 
стерлингтен (15 545 АҚШ доллары) баста-
лып, 32 000 фунт стерлингке (45 200 АҚШ 
доллары) дейін көтерілді [21]. Демек, 500 
000 шетелдік студенттен түскен кіріс 2,0 
миллион отандық студенттің кірісіне тең. 
Олардың ішінде жүздеген мың адам халықа-
ралық академиялық туристер деп санауға 
болатын тіл және магистратура курстарында 
бір жыл ішінде оқиды. Сондықтан да, Батыс 
елдері жоғары білімге ерекше мән беріп, ше-
телдік студенттерге қолайлы жағдай жасауға 
ұмтылуда.

Қорытындылай келе, Қазақстанның 
оңтүстігінде халықаралық университет-
тік кампустардың ашылуы академиялық 
туризмді арттыруға мүмкіндік береді деп 
болжауға болады. Қазақстан Үкіметінің 
преференциялар мен салық жеңілдіктеріне 

қатысты енгізген саяси және құқықтық ша-
ралар кешені инвесторлардың қатысуы үшін 
қолайлы жағдай болып табылады. Түркістан 
өлкесінің табиғи, географиялық, халқы, кли-
маты, ауа райы, тарихи-мәдени мұрасы ха-
лықаралық және отандық туристерді тарту-
дың негізгі факторлары болып табылады. 
Сонымен қатар, бұл іскерлік туризмге, эко 
және геотуризмге оң әсер етуі мүмкін.

Қорытынды
Мемлекеттік бағдарламаны талдау Қа-

зақстан Үкіметінің министрліктер мен 
жергілікті атқарушы органдардың алдына 
туризмді дамыту бойынша өте ауқымды 
мақсаттар мен міндеттер қойғанын көрсетті. 
Үкімет арнайы экономикалық аймақтарды, 
дамудың басым бағыттарын, инвесторлар 
үшін барлық фискалдық ынталандырулары 
бар басым инвестициялық жобаларға префе-
ренцияларды, мысалы, туристік базаларды, 
қонақ үйлерді, нысандарды салу үшін бос 
жер телімдерін, туристік қызметті дамытуға 
байланысты басқа да көптеген жеңілдік-
терді белгіледі. Алайда, Үкіметтің бағдар-
ламасында балалар мен жастарға арналған 
туризмге баса назар аударылғанымен, уни-
верситеттік туризм туралы айтылмаған. Бұл 
академиялық туризмге ұлттық туристік са-
ясатты жасауға атсалысқан мамандар мен 
сарапшылар назардан тыс қалдыратынын 
алға тартқан сарапшылар мен ғалымдар-
дың пікірін растайды. Біз академиялық ту-
ризмді жергілікті туризм мен экономикалық 
даму үшін орасан зор әлеуеті бар туризмнің 
басым секторы ретінде қарастыруы керек 
деп есептейміз. Осы орайда халықаралық 
университеттік кампустарды құру маңызды 
рөл атқара алады. Бұл идеяны жүзеге асы-
ру көрші елдерден мыңдаған студенттер мен 
ғалымдарды тартуға көмектеседі және тури-
стік қызметтің дамуына нақты серпін бола 
алады. Сонымен қатар, ол MICE туризмі, 
экотуризм сияқты басқа туризм секторлары-
на оң әсер етуі мүмкін.

